ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՅՈՒՆԻՔԻ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ ֆինանսների նախարարություն

	30.11.2022թ.

	
	N 01/9-1/20990-2022

	Ի կատարումն ՀՀ վարչապետի 29.11.2022թ. N 02/16.5/39175-2022 հանձնարարականի՝ ««Հայաստանի Հանրապետության 2022 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու, Հայաստանի Հանրապետության Սյունիքի մարզպետարանին գումար հատկացնելու մասին» ՀՀ կառավարության որոշման նախագծի վերաբերյալ, որով առաջարկվում է 1212 «Տարածքային զարգացում» ծրագրի 12003 «Պետական աջակցություն սահմանամերձ համայնքներին» միջոցառումից նվազեցնել և 12022 «Առաջնահերթ և հրատապ լուծում պահանջող հիմնախնդիրների լուծում» միջոցառման գծով ՀՀ Սյունիքի մարզի զարգացման և ներդրման հիմնադրամին (այսուհետ` Հիմնադրամ) հատկացնել 110.6 մլն դրամ, հայտնում ենք հետևյալը. 
1. Նախագծին կից տեղեկանքի համաձայն պահանջվող գումարից 15 մլն դրամը նախատեսվում է ուղղել Հիմնադրամի ծախսերին, իսկ 2.7 մլն դրամը՝ ՀՀ վարչապետի 2021 թվականի հունվարի 15-ի N 23-Ա որոշմամբ ստեղծված միջգերատեսչական աշխատանքային խմբի փորձագիտական խմբի վարձակալած տարածքի վարձավճարին:
Առաջարկում ենք նախագծից հանել նշված պահանջները, քանի որ Հիմնադրամի պահպանման ծախսերի համար բյուջետային միջոցների հատկացումը գտնում ենք ոչ նպատակահարմար, իսկ տարածք վարձակալելու փոխարեն փորձագիտական խմբի աշխատանքները կարող են իրականացվել Սյունիքի մարզպետարանում կամ Հիմնադրամում:
2. Մյուս ծախսերի մասով ներկայացված չեն գումարների չափերի հաշվարկ-հիմնավորումները (ներառյալ պարքերի վերաբերյալ տեղեկատվությունը):
3. Բացահայտված չէ գումարը մարզպետարանի միջոցով կոնկրետ ստացողին և հստակ նպատակին ուղղելու փոխարեն Հիմնադրամի միջոցով հատկացնելու նպատակահարմարության և արդյունավետության, այդ թվում՝ հսկողություն իրականացնելու հնարավորության հիմնավորումները:














Միաժամանակ խմբագրական առումով առաջարկում ենք.
	ա/ նախագծից հանել  «Հայաստանի Հանրապետության բյուջետային համակարգի մասին» օրենքի 19-րդ հոդվածի 3-րդ մասի հղումը (վերաբերվում է ՀՀ կառավարության պահուստային ֆոնդից հատկացմանը), ինչպես նաև որպես ավելորդ դրույթ հանել նախագծի 3-րդ կետը, քանի որ ՀՀ կառավարության 04/05/2017թ. N 526-Ն որոշմամբ հաստատված կարգի 21-րդ կետի 1-ին ենթակետի «դ» պարբերության համաձայն հրատապության հիմքով պայմանավորված մեկ անձից գնումների կատարման վերաբերյալ որոշումը կայացնում է պատվիրատուի ղեկավարը՝ առանց ՀՀ կառավարության կողմից նման համաձայնություն ստանալու հանգամանքի, ներառյալ ընթացակարգն էլեկտրոնային համակարգի միջոցով կազմակերպելու կամ գնման առարկան կոնկրետ մասնակցից ձեռք բերելու որոշումը։
բ/ նախագծի 1-4 հավելվածների վերնագրերից հանել «և լրացումները» բառերը, 5-րդ հավելվածի վերնագրից հանել 9.47 աղյուսակի հղումը, 12022 միջոցառման մասով «Միջոցառման վրա կատարվող ծախսը» տողում նշել հատկացվող գումարը, ինչպես նաև հավելվածում ավելացնել 12003 միջոցառմանը վերաբերող աղյուսակը (նշելով նաև նվազեցվող գումարին համապատասխան արդյունքային չափոփոշիչների հնարավոր փոփոխությունները, նույնը ներառելով նաև 6-րդ հավելվածի համապատասխան աղյուսակներում)։
գ/ նախագծի 6-րդ հավելվածի վերնագրում «NN 9.1.56 ԵՎ 9.1.59» աղյուսակների հղումները փոխարինել «NN 9.1.8, 9.1.52 ԵՎ 9.1.56» հղումներով, իսկ հավելվածի 12023 միջոցառմանը վերաբերող հավելվածի «9.1.52» հղումը փոխարինել «9.1.8» հղումով, իսկ «ՀՀ Սյունիքի  մարզպետարան» բառերը փոխարինել «ՀՀ տարածքային կառավարման և ենթակառուցվածքների նախարարություն» բառերով, ինչպես «Միջոցառման վրա կատարվող ծախսը» տողում նշել հատկացվող գումարը:
Ինչ վերաբերում է հատկացվող գումարների արդյունքային չափոփոշիչներին, ապա առաջարկում ենք հնարավորինս խմբագրել 5-րդ և 6-րդ հավելվածներում նշված՝ «դրական փոփոխության ազդեցություն կրող կազմակերպությունների քանակը» և «դրական փոփոխության ազդեցություն կրող բնակավայրերի քանակը» ձևակերպումները և նշել այնպիսի չափորոշիչներ, որոնց ձևակերպումները ակնառու կդարձնեն կատարվող ծախսերի հասցեականությունը: 

	














Ընդունվել է:










Չի ընդունվել, քանի որ պարքերի համար հաշվարկ-հիմնավորումներ առկա չեն:


Չի ընդունվել, քանի որ ՀՀ  կառավարության որոշման նախագծով հայցվող գումարը նախատեսված է ՀՀ վարչապետի 15.01.2021թ. N-23Ա որոշմամբ ստեղծված միջգերատեսչական աշխատանքային խմբի ներկայացրած ուղղությունների հիման վրա ձեռք բերված պարտավորությունների մարման համար, կամ վարչական ծախսեր են և նման կետ առկա է նաև ՀՀ վարչապետի 15.01.2021թ. N-23Ա որոշմամբ ստեղծված միջգերատեսչական աշխատանքային խմբի գործունեության ֆինանսավորման համար նախկինում ՀՀ կառավարության ընդունած որոշումներում: 



Ընդունվել է։



Չի ընդունվել, քանի որ կատարվելու են պարքերի մարում։






Ընդունվել է։










Չի ընդունվել, քանի որ գումարը տրվում է  ՀՀ Սյունիքի  մարզպետարանին։



Ընդունվել է։




